
Ed. 197. Frumvarp
til laga um salerni i sveitum.

Flutningsm.: Bjarni Snæbjörnsson, Guðmundur Ólafsson.
1. gr.

Salerni skal vera á hverjum sveitabæ, eitt eða fleiri eftir þörfum. Gerð 
þeirra skal fullnægja þeim kröfum, sem landsstjórnin gerir, og þeim fyrir- 
myndum, sem hún lætur í té. .

2. gr.
Vorið 1933 skulu hreppsnefndir telja saman, hve mörg býli eru salernis- 

laus i hverjum hreppi. Á hverju ári frá því lög þessi ganga i gildi skulu gerð 
salerni á ekki færri en Vfc salernislausu býlanna, og tiltekur hreppsnefnd, á 
hvaða býlum skuli gera salerni það árið. Salernagerðinni skal lokið innan 5 
ára frá því hún hófst.

3. gr.
Um gerð salerna, leiðbeiningar og uppdrætti fer eftir því, sem ákveðið 

verður í reglugerð, er ráðherra gefur út.
4. gr.

Ríkissjóður styrkir gerð salernafora eftir sömu reglum og áðrar safnþrær. 
Að öðru leyti ber jarðeigandi eða umboðsmaður hans kostnaðinn af gerð 
salerna.

5. gr.
Nú vanrækir einhver að gera salerni eftir því, sem sveitarstjórn ákveður, 

og sætir hann þá 10—50 kr. sekt í sveitarsjóð. Sé vanrækslan ítrekuð næsta ár, 
skal, auk sekta, dæma hlutaðeiganda til salernisgerðar, að viðlögðum 2—10 
kr. dagsektum, er einnig renna i sveitarsjóð.

. 6. gr.
Brot á lögum þessum skal fara með sem almenn lögreglumál.

7. gr.
Lög þessi öðlast þegar gildi.

Gr e i n a r  g e r ð .
Þó salerni væru hér algeng í fornöld og ef til vill á öllum bæjum, þá lagð- 

ist sá siður niður á eymdarárum vorum, og um langan aldur hafa flest sveita- 
býli verið salernislaus. Vér erum orðnir svo vanir þessu menningarleysi, að 
enn er fjöldi býla salernislaus, þrátt fyrir allar upphvatningar og allt, sem 
um það hefir verið ritað. Jafnvel í kauptúnum vorum hefir orðið að skylda 
húseigendur til salernagerðar með heilbrigðissamþykktum.

Þó þetta hafi breytzt mikið til batnaðar í sveitum, þá mun það ekki of- 
mælt, að að minnsta kosti annaðhvert býli sé salernislaust. Þetta er blettur á



landi og þjóð, órækur vottur um menningarleysi, hirðuleysi um þýðingar- 
mikið heilbrigðismál og illa áburðarmeðferð. Alla þá vansæmd, sem hlotizt 
hefir af þessu, þekkja þeir bezt, sem ferðast hafa um lamlið með útlendum 
ferðamönnum. Þeir eru algerlega forviða á því, að slíkt skuli geta átt sér stað 
hjá fólki, sem kallast menningarþjóð. Fylgdarmennirnir reyna sífellt til að 
breiða yfir þetta, en tekst það sjaldnast, því glöggt er gests augað.

Flestir munu hafa gert sér góðar vonir um það, að svo sjálfsagður hlutur 
sem salernin eru kæmi af sjálfu sér án alls aðhalds. Þessi von hefir að miklu 
leyti brugðizt, og má ganga að þvi visu, að enn liði mannsaldur áður en salerni 
eru komin á hvern bæ. Með frv. þessu er reynt til þess að fá máli þessu hrund- 
ið i framkvæmd á 5 árum. '

Þrátt fyrir erfiðar ástæður manna um þessar mundir ætti þetta að vera 
kleift. Timbur i salerni kostar um 50 kr. Þó forin sé steinsteypt, ætti styrkur 
til hennar að borga sementið. Þar, sem erfitt er um steypuefni, er ekki ögern- 
ingur að gera for og salerni úr torfi, og nemur þá aðkeypt efni litlu. Þá má 
ekki gleyma þvi, að gott salerni borgar sig á fáum árum með áburði.

. Um 1. gr.
Hér er gert ráð fyrir því (sbr. 3. gr.), að landsstjórnin láti i té leiðbein- 

ingar og uppdrætti af öllum þeim salernagerðum, sem bezt gætu átt hér við. 
Nú er það ekki ætíð vandalaust að koma salerni hentuglega fyrir, sérstak- 
lega svo, að innangengt sé í það, hvort heldur sem um torfbæ er að ræða eða 
hús úr steini eða timbri. Það hefir vakað fyrir, að mælingamenn, sem mæla 
jarðabætur, leiðbeindu bændum í þessu.

Um 2. gr.
Með því að dreifa salernagerðinni á 5 ár verður kostnaður minni á ári 

hverju, og gætu sveitarstjórnir valið þá úr á hverju ári, sem auðveldast eiga 
með að byggja.

Um 4. gr.
Það virðist sjálfsagt, að salernaforir séu styrktar engu siður en aðrar 

safnþrær.
Aðrar greinar frv. þarfnast ekki skýringa.


